
президент

Премьер-министр Жолдауды 
іске асыру жөніндегі жалпыұлттық 
жоспардың жобасын әзірлеуді 
және халықтың әл-ауқатын арт-
ты руға бағытталған жүйелі және 
салалық шаралар кешенін қа-
былдауды тапсырды.  

Селекторлық жиыннан кейін 
облыс әкімі Нұрлыбек Нәлібаев 
Мемлекет басшысының Жолдауы-
нан туындайтын мін деттер мен 
тапсырмаларын іске асыруға ар-
налған отырыс өткізді.  

Жиынға мемлекеттік мекеме, 
құқық қорғау органдары басшыла-
ры, зиялы қауым, саяси партия 
өкілдері қатысты.

Аймақ басшысы Президент 
Жол дауында саяси реформалар-
дың жаңа бағдарламасы мен әлеу -
меттік-экономикалық бағытта 
ат  қарылатын іс-шаралар нақтыла-
нып, алдағы міндеттерді ай қындап 
бергенін жеткізді. 

– Біз Президент Жолдауында 
айтылған барлық бағдар бойынша 
нақты шаралар қабылдап, сапалы 
іске асырамыз.

Мемлекет басшысының қа-
былдауында болғанымда өңірде 
7 ай қорытындысымен өнеркәсіп 
өндірісінің көлемінен басқа бар-
лық әлеуметтік-экономикалық 
көр сеткіште өсім қалыптасқанын 
жет кіздім. 

Өздеріңіз білесіздер, осыған 
дейін Президент аймақта халық-
тың табысы төмендеп кеткенін 
айтып, жұмысты жандандыруды 
тапсырған еді. 2021 жылы халық 
табысы 99,9 пайызды құраса, 
жүйелі жұмыстың нәтиже сінде 
биыл өсім орын алып, тұр-
ғындардың нақты табыс көлемі 
116,1%-ға артты, – деді облыс 
басшысы. 

Жиында облыстық мәслихат 
депутаты, Ұлттық құрылтай мү ше-

сі Қылышбай Бисенов, об лыстық 
мәслихат хатшысы Нау рызбай 
Байқадамов сөз алып, Жол дау-
да көрсетілген міндеттер ел 
экономикасына серпін беретінін 
жет кізіп, ұсыныстарын ортаға 
салды. 

Аймақ басшысы өңір эконо-
микасы шикізаттық бағыттан, 
яғни мұнай тәуелділігінен 
әлі де шыға алмауының сал-
дарын жою үшін «Шыны 
зауыты» айналасында шыны, 
«Кальцийлендірілген сода» жо-

басы айналасында химия өн-
дірісін, Шалқия қорғасын-мырыш 
және Баласауысқандық ванадий 
кен орындарында кен байыту 
комбинаттарының құрылысын 
жүргізе отырып, металлургия 
кластерлерін құруға толық мүм-
кіндіктер бар екенін қаперге 
салды. Бұл ретте Нұрлыбек 
Нәлібаев бірінші орынбасары 
Серік Қожаниязовқа жаңа кен 
орындарын барлау жұмыстарын 
орталық атқарушы органдармен 
қайта пысықтауды тапсырды.

Аймақта электр желілері, 
ауыз су және жылу желілерінің 
тозу деңгейі де үлкен мәселе. 
Алдын ала есептеу көрсет-
кендей,  тек электр жүйелерінің 
тозу деңгейін 68 пайыздан 30 
пайызға дейін төмендету үшін 
153 млрд теңге қаржы қажет. 
Мұнан бөлек, ауыл дарды газ-
дандыру және ауыз су апару 
мәселесі бар. 

Облыс әкімі Нұрлыбек 
Нәлібаев орынбасары Мархабат 
Жайымбетовке тозығы жеткен 
инф ра құрылымдарды жаңғырту -
ды ин вестиция тарту арқылы 
шешуді тапсырды.

Вице-премьер өз сөзінде бағдарла-
маның сәтті жүзеге асырылып жатқанын 
айтты. Жалпы бұған дейін жоба аясында 
12 мыңнан астам несие берілген. 

«Енді айналымдық негізде бірнеше 
есе көп бөлінеді. Қазір айналымдық негіз-
де 188 млрд теңге бар. Егер мемлекет 
тарапынан қаржыландыруға мүмкіндік 
болса, біз әлбетте оны пайдаланамыз. 
Бірақ қазір мен оның уақытын дәл айта 
алмаймын. Қазір алдымызда басқа да 
көптеген міндет тұр», – деді Роман Скляр.

Оның айтуынша, бағдарламаға 
бөлін ген қаржыға қарағанда өтініш 
саны әлдеқайда көп. Сондықтан үкімет 
бұл соманы арттырудың мүмкіндігін 
із дейді. Вице-премьер «Оператор 
РОП» ресурстарынан жеңілдетілген 
автонесиеге 100 млрд теңге, ауыл 
шаруашылығы тауарын өндірушілерді 
жеңілдетілген несиелендіруге 30 
миллиард теңге аудар ғанын да еске 
салды.

А.НҰРАЗҒАЛИ

Үкімет қантты қымбаттатпау 
үшін ең төменгі бөлшек сауда 
бағасын белгілеуді тапсырды. 
«Біз қант тапшылығы мен 
оның қымбаттауына қатысты 
халық тың наразылығын көріп 
отырмыз. Бұл жөнінде Мемлекет 
басшысы тарапынан да әділ сын 
айтылды. Осыған байланысты 
аталған саланы дамыту бойынша 
Кешенді жоспар әзірленді», – деді 
Премьер-министр.

Бірінші кезекте қант зауыт-
тарының отандық шикізатпен 
қам  тамасыз етілуі маңызды. Бұл 

м а қ с а т т а 
егіс алқаптары 11,5 
мыңнан 38 мың гек-
тарға дейін, яғни 3 есеге 

ұлғаймақ. 
Премьер-министрдің 
айтуынша, бұл 
ал  дағы 5 жылда 
отандық шикізаттан 

қант өндіру көле-
мін жыл сайын 250 

мың тоннаға дейін жет-
кізуге мүмкіндік береді.

Сонымен қатар елдегі қант 
зауыттары жаңғыртылып, өнді-
рістік қуаты  да артпақ. «Қант 
бағасына қатысты түрлі манипу-

ляциялардың алдын алып, алып-
сатарлық пен қажетсіз дел-
далдарды анықтау қажет. Сауда 
министрлігіне ішкі нарықты 
демпингтен қорғау үшін қантқа 
ең төменгі бөлшек сауда бағасын 
белгілеу мәселесін пысықтауды 

тапсырамын», – деді Ә.Смайылов 
Үкімет отырысында.

Үкімет басшысы ауыл шаруа-
шылығы министрлігі мен сауда 
министрлігіне «Бәйтерек» холдин-
гімен бірлесіп, қант зауыттарын 
жаңғырту және шикізат сатып алуға 
айналым қаражатын толықтыру үшін 
жеңілдікпен несие беру мәселесін 
пысықтауды тапсырды. Өз кезегінде 
зауыттарға қант бағасының күрт 
өсуіне жол бермеу бойынша қарсы 
міндеттемелер белгіленеді.

Өз сөзінде Премьер-министр 
елде қант тапшылығы жойылғанын, 
қордың жеткілікті екенін, сондықтан 
өңірлерде дүрлігуге негіз жоқ екенін 
де айтты. 

А.БІРКЕНОВ

ӘР ІС НӘТИЖЕГЕ БАҒЫТТАЛУЫ КЕРЕК
Үкімет басшысы Әлихан Смайловтың 

төрағалығымен Президенттің «Әділетті мемлекет. 
Біртұтас ұлт. Берекелі қоғам» атты Қазақстан 

халқына Жолдауын іске асыруға арналған жиын өтті. 
Селекторлық жиынға облыс әкімі Нұрлыбек Нәлібаев 

пен аймақ активі қатысты.

ЕНДІ ҚАНТ 
ҚЫМБАТТАМАЙ 

МА?

КӨЛІК АЛУҒА 
ТАҒЫ БІР 

МҮМКІНДІК

Биыл алғаш рет жүзеге асырылған  жеңілдетілген автонесие 
бағдарламасының игілігін бірнеше мың қазақстандық пайдалана алғаны 
рас. Алайда бұл бағдарламаға бөлінген қаржының аздығының дәлелі – 
несие алғысы келген азаматтардың көптігі. Міне, осы себептен Қазақстан 
үкіметі автонесиеге қосымша қаржы бөлуді қарастыруда. Бұл туралы ҚР 
Премьер-министрінің бірінші орынбасары Роман Скляр мәлімдеді. 

Covid-19:

Биыл қант қатты қымбаттап кетті. Мемлекет басшысы 
Қасым-Жомарт Тоқаев бұл мәселені шешу үшін Үкімет 
басшысына арнайы тапсырма берген еді. Үкімет отырысында 
Премьер-министр Әлихан Смайылов қант қымбатшылығы мен 
тапшылығын жою үшін қандай шешім қабылданғанын айтты.

Биыл қазақ тіл білімі мен 
әдебиетінің негізін салушы ғалым, 

реформатор,  мемлекет қайраткері, 
ақын, Алаштың арысы – Ахмет 

Байтұрсыновтың туғанына 150 жыл 
толды. Халқының сауатын ашып, көзі 

ашық көкірегін ояу ету үшін оның 
білім мен ғылым жолындағы еңбегі 

орасан зор. Қазақ жұртының тіліне тән 
етіп жасаған еңбегінің бірі – Әліпби. 

Бұл – қаншама ғасыр өтсе де маңызын 
жоғалтпайтын құнды дүние. Бүгінге 
дейін мектеп табалдырығын аттаған 

бүлдіршіннің  алғаш әріп таныған 
әліппесінің негізі – осы кітап.

АХМЕТТІҢ ӘЛІП-БИІ

Президент өрттен зардап шеккен Әулиекөл 
ауданындағы аумақты аралағаннан кейін шұғыл әрекет 
ету штабының отырысын өткізді.

Мемлекет басшысы Төтенше жағдайлар министрі 
Юрий Ильин мен Қостанай облысының әкімі Архимед 
Мұхамбетовтің өртті ауыздықтау, елді мекендердегі 
азаматтарды эвакуациялау және зардап шеккен 
тұрғындарға қолдау көрсету жөнінде қабылданған 
шаралар туралы баяндамаларын тыңдады.

Президент өңірдегі ахуалдың бақылауда екенін 
айтты. Табиғи апатты жою үшін барлық қажетті 
шаралар қабылданған. Қасым-Жомарт Тоқаев болған 
жағдайдан тиісті сабақ алу қажет екенін атап өтіп, 
өртті толық әрі жылдам ауыздықтау үшін шұғыл әрекет 
ету штабына барлық ведомствоның үздіксіз жұмысын 
қамтамасыз етуге бағытталған бірқатар нақты 
тапсырма берді. Сонымен қатар Президент үйлерін 
тастап кетуге мәжбүр болған адамдарға толыққанды 
қолдау көрсетудің маңызды екенін атап өтті. Үкімет 
пен Қостанай облысының әкімдігіне зардап шеккен 
тұрғындарға шұғыл түрде өтемақы төлеу мәселесін 
қамтамасыз ету тапсырылды. 

– Зардап шеккен азаматтардың бәріне қажетті 
көмек беріледі. Олар қауіпсіз жерге көшірілді. Менің 
тапсырмам бойынша Үкімет тиісті мәселелерді шешу 
жұмыстарымен айналысып жатыр. Көмек көрсетілетіне 
ешқандай күмән болмауға тиіс, – деді Мемлекет 
басшысы.

Мемлекет басшысы Қасым-Жомарт Тоқаев 
Қостанай облысына жұмыс сапарымен барды, 
деп хабарлады Президенттің баспасөз қызметі.  

ҮКІМЕТ ҚИЫН 
ЖАҒДАЙДЫ ЕҢСЕРУ 

ҮШІН БАРЛЫҚ 
ШАРАЛАРДЫ 

ҚАБЫЛДАЙДЫ

Жалпы пандемия басталғалы бері облыста 
коронавирус инфекциясының 25761 жағдайы 
тіркелген. Оның ішінде 16859 жағдай ауру 
симптомымен, 8902-сі клиникалық белгілерінсіз 
анықталған.

Коронавирусқа қарсы ревакцинациялау шарасы 
әлі де жалғасуда. Қауіпті инфекциядан қорғануда 
қарапайым азаматтардан бөлек, жасөспірімдер мен 
жүкті, емізулі әйелдер де иммунитет қалыптастыруда. 
Бұл вирустан қорғануың бірден-бір жолы екенін 
дәрігерлер ескертіп келеді.

«Ақмешіт-ақпарат»

2 адам вирус жұқтырған 
Соңғы тәулікте коронавирус 

жұқтырған 2 адам тіркелді. 
Оның бірі – қала 

тұрғыны болса, бірі 
Шиелі ауданынан.

3бетте

Пленарлық мәжіліске зиялы қауым 
өкілдері, құқық қорғау органдары, 
облыстық басқармалар, аумақтық депар-
таменттер мен инспекция басшылары, 
тіл жанашырлары, мәдениет және өнер 
қайраткерлері, этномәдени бірлестік 
төрағалары қатысты. 

Ахмет Байтұрсынұлы қазіргі Қостанай 
облысы, Жангелді ауданы Ақкөл ауы-
лында дүниеге келген. Ұлтымыздың ұлы 
тұлғаларының бірі, халқымыздың бейбіт 

те берекелі өмір сүруі үшін аянбай еңбек 
еткен. Сол жолда басын бәйгеге тігіп, «тар 
жол, тайғақ кешуден» өткен қайраткер. 
Сонымен қатар Алаш баласының сауатын 
ашып, елімізді өркениетті мемлекеттердің 
қатарына қосуды мақсат тұтқан. «Жұрт 
ұқпаса, ұқпасын жабықпаймын. Ел – 
бүгіншіл, Менікі – ертең үшін» деген 
Ахмет Байтұрсынұлы болашақ ұрпақ үшін 
қызмет еткен. 

ҰЛТТЫҢ ҰЛЫ ҰСТАЗЫ 
Қыркүйектің 5 жұлдызы –  ұлт ұстазы Ахмет Байтұрсынұлының туған 

күні. Алаш арысы А.Байтұрсынұлының 150 жылдығына орай облыстық 
қоғамдық даму басқармасының ұйымдастыруымен «Мемлекеттік тіл – 
ел бірлігінің негізі» тақырыбында мәжіліс өтті. 

4 бетте

жолдау жүктеген міндет

Ақмешіт АптАлығы

Жолдаудың екінші бағыты  нақты сек-
торды дамытуға негізделген. Жиында облыс 
әкімі инвестиция тарту мәселесіне арнайы 
тоқталды. 

Биыл өңірге тартылуы тиіс 373,5 млрд 
теңге инвестиция көрсеткіші 7 айда 42%-ға 
орындалды. Межелі көрсеткішке қол жеткізу 
үшін қала, аудан әкімдіктеріне инвестиция 
тартудың жол картасы бекітілді. Сондай-
ақ Президент тапсырмасына орай білім 
және медицина саласына инвестиция тарту 
жұмыстары өңірде күшейтілмек. 

Мұнай-газ саласына да инвестиция тарту 
кемшін қалмайды. Бұл үшін аймақта 4 көмір-
сутекті кен орны жеке инвестиция есебінен 
зерттелмек.

– Облыстық деңгейде құны 227 млрд  теңге 
болатын 2 ірі инвестициялық жобаның іске 
асырылуы шешілді. Түрік инвесторлары есебі-
нен жаңа жылу электр орталығы және Болат 
Өтемұратов қоры есебінен «Қорқыт ата» әуе-
жайы жаңа терминалы салынады.  Осындай ірі 
жобалар бізде санаулы емес, кем дегенде әр 

ауданда біреуден болуы қажет. Әкімдер белсенді 
түрде инвестиция тарту бағытында жұмыс 
жасаңыздар. Шетелдік ірі инвесторлармен 
кездесіп, келіссөз жүргізіңіздер. Тек нақты 
нәтиже болуы керек, –деді облыс әкімі.

Жолдау жүктеген тағы бір міндет – жас-
тарды жұмыспен қамту. Келер жылдан бастап 
жастар кәсіпкерлігін қолдауға жылдық 2,5%-
бен жеңілдетілген шағын несие берудің 
тетігі іске қосылмақ. Нұрлыбек Нәлібаев 
бірінші орынбасары Серік Қожаниязовқа биз-
несте жүрген және кәсіпке енді бейімделіп 
жүрген жастармен кездесу өткізіп, олардың 
ұсыныстарын тыңдап, талқылау нәтижесімен 

өңірдің экономикалық ерекшелігіне қарай жас-
тар іске асыратын әлеуетті жобалардың тізімін 
әзірлеуді тапсырды.

Жиында ауыл шаруашылығы мәселелері де 
қаралды. 2023 жылдан бастап «Ауыл халқының 
табысын арттыру жөніндегі жобаны масштабтау 

бойынша шағын кредиттер беру» республикалық 
бюджеттік бағдарламасы жүзеге асады. Бұл 
бағытта келесі жылы республикалық бюджеттен 
облысқа 3 млрд теңге қаржы бөліну көзделуде.

Аймақ басшысы бөлінген қаржының 
тиімділігін арттыру мақсатында әр ауданнан 
2-3 ауылдық округтерді белгілеп, пилоттық 
режимде нақты жобалар жүзеге асырылуы тиіс 
екенін атап өтті. Сондай-ақ, аудан және қала 
әкімдеріне бір ай көлемінде нақты ауылдық 
округтерді анықтап, жобалардың бағыттарын 
белгілеп, тиісті есептері мен қажетті қаражат 
көлемін ұсынуды тапсырды.

Білім беру саласының өзекті мәселелері 
де сөз болды. Аймақта 2 мен 6 жас 

аралығындағы балалардың балабақшамен 
қамтылу көрсеткішін ұлғайту, тәрбиешілердің 
әлеуметтік мәртебесін арттыру бағытында 
өңірдегі барлық балабақшаға толықтай 
сараптама жүргізіп, нақты талдау жасау 
тапсырылды.

Жиын соңында аймақ басшысы аймақ эко-
номикасына тікелей әсер ететін Арал теңізінің 
жағдайы, «Батыс Еуропа – Батыс Қытай» 
автомагистралінің Қызылорда қаласынан Ақтөбе 
облысының шекарасына дейінгі учаскесін 
екінші санаттан бірінші санатқа ауыстыру, жаңа 
көп бейінді аурухана салу мәселелерін орнықты 
шешу алдағы міндет екенін жеткізді.

Айта кетейік, Президент Жолдауын іске 
асыруға арналған Ұлттық жоспар аясында 
облыстық деңгейде арнайы жоспар әзірленеді.

А.АҚЫЛБЕК

ӘР ІС НӘТИЖЕГЕ БАҒЫТТАЛУЫ КЕРЕК

Басы 1-бетте

Мемлекет басшысы Қасым-
Жомарт Кемелұлы Тоқаев «Әді-
летті мемлекет. Біртұтас ұлт. 
Берекелі қоғам» атты Қазақстан 
халқына Жолдауын арнап, ол 
бүгінде барша қазақстандықтардың 
зор ықыласымен талқылануда. 

Бұл Жолдау жаңа Әділетті 
Қазақстанды құруға жасалынған 
жаңа маңызды қадам болды. Жол-
даудан күнделікті тұрғындарды 
мазалайтын көптеген түйіткілді 
мәселеге нақты жауап алу ға 
болады.  Еліміздегі қолға алы-
нып жатқан саяси жаңғыру про-
цестері өз жалғасын тауып, сөз 
бен істің, бір-бірінен алшақтамай,   
алдағы міндеттерді шешуде елде 
жүргізіліп жатқан реформалардың 
сабақтастығын көрсетеді. 

Мемлекеттік әлеуметтік сая-
сатты күшейтуде  білім, денсау-

лық саласына ерекше мән 
беріп, жастарды қолдау, ауыл 
 шаруашылығы саласын дамытуға 
қомақты қаражат бөледі. Әлеу-
меттік төлем, зейнетақы мөлшері 
қайта қаралады. «Ұлттық қор – 
балаларға»  жобасы  іске асады. 
Сондай-ақ су ресурстарының 
азаюы, жолдардың нашарлығы, 
қолданылмай жатқан жерлерді 
қайтару, жастарды жұмыспен 
қамту шаралары, жас кәсіпкер-
лерге жеңілдетілген несие беру, 
студенттік жатақханалар салу 
сынды болашаққа бағыттал-
ған реформаларды іске асырады.   
Жол дауда шешімін тапқан тағы 
бір өзек ті мәселе – жәрдемақы. 
2023 жыл дың 1 қаңтарынан 
бастап бала күтімі бойынша төлем 
мерзімі бір жарым жылға дейін 
ұлғаяды. 

Сондай-ақ Президент алдағы 
болатын сайлаулар уақытын көр-
сетті.  Елде Президент манда тын 
қысқартып, 1 мер зімге 7 жылға  
сайлануды ұсынды.  Президенті-
міздің өз Жол дауындағы ұсынған 
реформа лары бұл дер кезінде 
ұсыныл ған заман талабына сай, 
жаңа жағдайдағы елдің дамуына 
жаңа импульс беретін болады. 
Барша жерлестерімді Мемлекет 
басшы сы Қасым-Жомарт Кемел-
ұлы Тоқаевтың Жолдауынан 
туын дайтын маңызды міндеттерді 
жүзеге асыруға атсалысуға шақы-
рамын. Халқымыздың рухы биік, 
тұрмысы жайлы, табысы жоғары 
болу үшін аянбай қызмет етейік. 

Ибадулла ҚҰТТЫҚОЖАЕВ
Қызылорда қалалық 

мәслихатының хатшысы 

2 қыркүйекте тұтанған өрт әлі толық 
басылған жоқ. Өртті сөндіруге 159 
тех ника, 5 әуе кемесі, 5 өрт сөндіру 
пойызы, жеке құрамның 1332 адамы 
жұ мылдырылған. Дегенмен зардап 
шеккен тұрғындарға дер кезінде көмек 
көрсетілді. Ең алдымен тұрғындар 
жатын орын мен тамақпен қамтылған. 
Эвакуацияланған 1800 адамның 200-ге 
жуығы мектептерге орналастырылған. 
Көбі қауіпсіз екеніне көзі жеткен соң 
үйлеріне оралған. Кейбірі туыстарын 
паналауда. 

Ресми ақпаратқа сүйенсек, өрт 
жайылған бірнеше елді мекенде 108 
ғимаратты өрт шалып, 98-і толық 
өртенген. Билік үйлері өртенген және 
бүлінген қостанайлықтарға баспана 
жағынан көмектесуге уәде берген.

Кеше Мемлекет басшысы Қасым-
Жомарт Тоқаев Қостанай облысына 
жұмыс сапармен барып, өртті сөндіру 
үшін қабылданып жатқан шаралармен 
танысты. Бүгінде аймақтағы жағдай 
толық бақылауда. Төтенше жағдайлар 
министрі Юрий Ильин басқаратын 
жедел штаб табиғи апаттарды жоюға 
қатысатын барлық органдардың іс-
қимылдарын үйлестіреді.

Президент азаматтардың қауіпсіз-
дігін қамтамасыз ету мен өртті сөн-
діру шара ларына басымдық беруді 
тапсырды. Сон дай-ақ Үкіметке тө-
тенше жағдайдың салдарын жою үшін 
қажетті қаражат бөлу туралы тапсырма 
берілді. Қазіргі кезде тілсіз жаудың 
себептері анықталуда. Төтенше оқиға 
зілзала өртті абайсыз қолданудан да 

шығуы мүмкін. Тергеу органдары 
барлық ықтимал нұс қаларды тексеріп 
жатыр. Айта кету керек, «Halyq 
Bank» өрт салдарынан үйсіз қалған 
отбасыларға 1 млн теңгеден берілетінін 
айтты. Сонымен қатар Қостанайға 
елі міздің барлық аймағынан түрлі 
көмектер жеткізілуде. Оның ішінде 
қызылордалықтар да бар. Сыр өңірінің 
халқы Қостанайдағы табиғи апатқа 
байланысты зардап шек кендерге гума-
нитарлық көмек көрсетуге кірісіп 
кетті. Осыған орай «AMANAT» 
партиясы облыстық филиалы аймақта 
9 гуманитарлық көмек қа былдау пункті 
ашылып, келген көмекті қабылдауда.

Қабылдау пунктіне алғаш болып 
өз көмегін жеткізгендердің бірі партия 
белсендісі, «BIALI»ЖШС төрағасы 
Асхат Шәукенбаев. Ол осындай қиын 
сәтте өзінің қостанайлықтармен бірге 
екенін жеткізіп, барлық жерлестерді 
жұмыла көмек көрсетуге шақырды. 
Қостанайлық ағайынға көмекке 
«AMANAT» партиясы облыстық, 

қалалық, «Тұран», «Теміржол» фи-
лиалдарының ұжымы да ортақ қаржы 
жинап, азық-түлік өнімдері мен төсек 
бұйымдарын алуға үлес қосты.

Қазіргі кезде «Jastar ruhy» жастар 
қанаты облыстық филиалының мүше-
лерінен волонтерлер тобы құрылып, 
қайырымдылық көмекті аталған өңір-
ге жөнелту шараларына белсене ат-
салысуда. 

Бүгінде халықтан тез бұзылмайтын 
азық-түлік өнімдері, гигиеналық заттар, 
киім-кешек пен төсек бұйымдары 
жинақталуда. Сондай-ақ қаржылай кө-
мек пен төсек-жабдықтар жинақталды.  
Алдағы уақытта қаржылай көмек 
көрсету үшін республика бойынша 
арнайы есеп шот ашылмақ. 

Қазіргі таңда көмек қабылдау 
пунктерінің жұмысы жалғасып жатыр. 
Барша жерлестерді қайырымдылық 
шараға белсенді атсалысуға шақы-
рамыз.

Ақмарал ОЛЖАБАЕВА

ЖұМЫЛА КӨТЕРгЕН ЖҮК ЖЕҢІЛ
Қостанай облысындағы 

орман өртіне байланысты 
жергілікті деңгейде төтенше 

жағдай жарияланды. 

Мемлекет басшысы Қасым-Жомарт 
Тоқаев Парламенттің бірлескен отырысына 
қатысып, Қазақстан халқына Жолдау 
жасады. Бұл Жолдау еліміздің болашақ 
дамуы мен ертеңгі күнге бетбұрысын 
айқындап берді. Білім күні мерекесімен 
қатар еліміздің тарихында, жаңа бір саяси 
ахуал орын алып отырғаны баршамызға аян. 
Барлық бағыттардың дамуы, ел тағдыры 
үшін аса маңызды. Қазақ халқының әрбір 
азаматының көкейінде жүрген мәселені 
шешу жолына арналған жаңа жолдау, ел 
дамуы мен халқымыздың өмірінде біршама 
жаңашылдықтың болатынын көрсетіп 
бергендей.

Қандай заман, қай қоғам болсын білім 
алуды ешқашан шетке ысырып қойған 
емес. Қазіргі қоғам білімді жастардың 
қоғамы. Басты назарды жасөспірімдердің 
спорт пен шығармашылық тұрғыда білім 
алуына жағдай жасауға жұмсауды тап-
сырды. Сонымен қатар Президентіміз 
«Жайлы мектеп» ұлттық жобасын жүзеге 
асыруды тапсырып, мектепке дейінгі білім 
беретін ұстаздардың еңбекақысын көтеру 
қажеттігін атап өтті.

Жолдаудың мән-маңызы айрық ша. 
Оның арқалайтын жүгі бір күн немесе 
бір жылмен шектелмейді, ауқымы кең, 
мазмұны да бөлек. Мемлекет басшысы 
алдағы уақытта Қазақстан жаңа реформалы 
мемлекетке айналатынын, Парламент пен 
мәслихаттар жұмысы жүйеленетінін атап 
өтті. Сондай-ақ, Президент сот жүйесін 
жаңартып, реформалау қажеттігін қадап 
айтты. Құқық саласында адал, әділетті әрі 
жемқорлықтан ада мамандарды тартып, 
халықтың сеніміне ие болу тұсын басты 
назарға алу керектігін тілге тиек етті.

Қасым-Жомарт Тоқаевтың негізгі 
саяси ұстанымдарының бірі – ашықтық 
және қоғаммен тығыз қарым-қатынас 
орнату. Ел азаматтарын, отанымыздың 
ал дында адал қызмет етуге, абыройлы іс 
жасауға, терең білім алып, ерінбей еңбек 
етуге шақырады. Жолдауда айқындалған 
бағыттар өңіріміздің экономикалық өсі-
мін жеделдетіп, халықтың әл-ауқатын 
жақсартуда маңызды рөл атқаратыны 
сөзсіз. Ең бастысы – еліміздің егемендігі. 
Шын мәнінде, біз үшін Қазақстанның 
тәуелсіздігі бәрінен қымбат. Сондықтан 
да қоғамның әлеуметтік бірлігін нығайту 
үшін жігерімізді жанып, зор ынтамен іске 
кірісуіміз қажет.

Ендеше елдің ертеңіне алаңдаған ел 
Президентінің жаңа бастамаларына қолдау 
білдіріп, жүктеген міндеттерге жауап кер-
шілікпен қарап және оның орын далуында 
біз де бірлесе атсалысайық.

Серік ДҮЙСЕНБАЕВ
қалалық қоғамдық кеңес төрағасы

Бұдан бөлек, Қасым-Жомарт Тоқаев өрттің шығу 
себебін анықтау қажет екеніне назар аударды. Оның 
айтуынша, орман алқабын қайта қалпына келтіру үшін 
кешенді шаралар әзірлеп, алдағы уақытта осындай 
апатты жағдайларды болдырмау жөніндегі алдын алу 
жұмыстарын жүргізу керек.

Президент Төтенше жағдайлар министрлігін ведом-
ство қызметкерлерінің әлеуметтік, соның ішінде тұрғын 
үйге және жатақханаға қатысты мәселелерін шешуге 
және қамтамасыз етуге, сондай-ақ кәсіби кадрлардың 
дайындық деңгейін арттыруға қабілетті институт ретінде 
айтарлықтай күшейту қажет екенін айтты. 

Сонымен қатар Мемлекет басшысы Төтенше жағ-
дайлар, Ішкі істер және Қорғаныс министрліктерінің өрт 
сөндіру бөлімшелерінің жеке құрамымен, сондай-ақ өртті 
ауыздықтауға тартылған еріктілермен кездесті.

Қасым-Жомарт Тоқаев төтенше жағдайды жоюға 
атсалысқан барлық азаматтың жасаған ерлігі үшін 

алғыс білдіріп, олар наградалар мен сыйлықтарға 
ұсынылатынын айтты. 

Шұғыл әрекет ету штабы отырысынан кейін Мемлекет 
басшысы орман өртінен зардап шеккен Аманқарағай 
ауылының аумағын аралады.

Мемлекет басшысы Әулиекөл ауылындағы мек теп-
те орналасқан эвакуациялау пунктінде зардап шеккен 
азаматтармен кездесіп, гуманитарлық көмек тарату 
пунктінің жұмысымен танысты. Зардап шеккендермен 
кездесу барысында Қасым-Жомарт Тоқаев Үкімет 
қиын жағдайды еңсеру үшін барлық шараларды 
қабылдайтынын айтты.

– Өкінішке қарай, үлкен өрт болды. Дегенмен 
тиісті көмек көрсетіледі. Сіздердің баспанасыз қал-
ғандарыңызды білемін. Үкімет екі, екі жарым айда 
сіздерге бұрынғыдан әлдеқайда жақсы жаңа үйлер салып 
береді, – деді Мемлекет басшысы.

Президент еріктілермен әңгімелесіп, оларға көрсеткен 
көмегі үшін алғыс айтты.

ҮКІМЕТ ҚИЫН ЖАҒДАЙДЫ ЕҢСЕРУ ҮШІН 
БАРЛЫҚ ШАРАЛАРДЫ ҚАБЫЛДАЙДЫ

Басы 1-бетте

кЕлЕшЕккЕ
БАТЫл ҚАДАМ

БОЛАШАҚҚА БАҒЫТТАЛҒАН РЕФОРМАЛАР

Ақмешіт АптАлығы

Өскелең ұрпаққа ғылым негіздерін 
үйрету, білім нәрімен сусындату,  ұлт-
жандылыққа тәрбиелеу – ұстаздар 
қауы мының қасиетті де қастерлі 
парызы. «Ұстаз болу жүректің 
батырлығы» деп ақын Ғ.Қайырбеков 
айтқандай  қызығы мен қиындығы 
қатар жүретін осы жолда үлкен 
жүрек, батылдық, өз жұмысына деген 
сүйіспеншілік керек. 

Саналы ғұмырының 41 жылын  
жас ұрпаққа білім беруге арнаған  
Мылтықтай Байымбетов жоғары дәре-
желі ұстаз бола білген жөн. 

Ұлағатты ұстаз Мылтықбай 
Мұстафа  ұлы биыл мерейлі 70 жасқа 
толып отыр. Ол – Ы.Алтынсарин төс-
белгі сінің иегері, бірегей ұстаз. 70 жас 
азамат ғұмырының елеулі белесі, ма-
ғы налы жас екені рас. 

Арман қуған жас бала Шымкент 
қаласына келіп, мемлекеттік пе-
дагоги калық институттың тарих 
факультетін бітірген. Жас маман 
еңбек жолын Қазалы ау данындағы 
№102 ауыл мектебінде тарих 
пәні мұғалімдігінен бастады. Жас 
педагог ауыл мектебінде тәжі рибе 
жинап, шыңдалды. Ұстаз жұмы-
сының қиындықтары жас мұғалімді 
ширатты, ізденіс жолдарына алып 
келді. Сонымен қатар 1986 жылы 
Сырдария ауданындағы №104 аз-

комплекті (малокомплектный) мек-
тепте тарих мұғалімі болып қызмет 
атқарды. Шағын, азкомплектілі 
мек тептің ерекшеліктерін, 3-5 бала 
ғана оқитын сыныптарда сабақ 
өткізудің әдістемелік ерекше лік-
терін шебер мең герген ұстазға 
мектеп директорының оқу-тәрбие 
ісі жөніндегі орынбасарлық қызметі 
тапсырылды. Сенімді ақтаған 

маман абырой биігінен көрінді. 
Аз комплектілі мектептерде оқу-
тәрбие жұмыстарын ұйымдастыру, 
басқару ісінде тәжірибе жинақ-
таған білікті маман ретінде жас 
басшы Мылтықбай Байымбетов 
Бірқазан ауылындағы №145 ор-
талау мектепке директор болып 
тағайындалды. 

Мылтықбай Байымбетов №145 
мек тепте 25 жыл директорлық қыз мет 
атқарды. Осы қызметте жүріп мектеп-
тің материалдық базасын нығайтты, 

шы ғармашыл педагогикалық ұжым 
қалыптастыра білді, оқушылардың 
білім деңгейін көтерді. Мәселен, 
сапаға мән бергенінің нәтижесінде 
оқушылардың білім деңгейі қала 
мектептері ара сында жоғары болды. 
Қалаға қо сылған ауыл мектебінің 
рейтингі жоғарғы көрсеткіштерді 
көрсетті. Оқушылары ұлттық бірыңғай 
тестілеу қорытындысы бойынша 

1997-2000 жылдары жоғарғы орынды 
иеленіп келді.

Ізденімпаз директор мектептің ма-
те риалдық-техникалық базасын ны-
ғайтуға күш-жігерін салды. Оқушылар 
кон тингентін көбейту мақсатында 
Бірқазан ауылына жақын шағын ауыл-
дардан  жанұяларды көшіріп әкелу 
ар қылы оқушылар санын көбейтті. 
Аз комплектілі орталау 9 жылдық  
мектеп ті орта мектептер қатарына 
қосты. Мек тептің заманауи ғимаратын 
сал дырды.

Мылтықбай Мұстафаұлы – 
мектеп басқару барысында жергілікті 
халықпен, ауыл әкімшілігімен тығыз 
байланыста жұмыс істеді. Нәтижесінде 
оқушы ларға берілетін патриоттық 
тәрбиенің деңгейі көтерілді. Соғыс 
ардагерлерін ұлықтау мақсатында 
«Мәңгілік алау» орнатылды.

Ардагерлеріміздің өшпес ерлік-
тері жас ұрпақтың азат елдің ұрпағы 
екенін сезінуге мүмкіндік беретінін 
жақсы түсінген педагогикалық 
ұжым соғыс ардагерлеріне арнап 
«Обелиск» – «Құрмет тақтасын» 
орнатып, соғыс арда герлерінің есім-
дері жазылды.

Бірқазан елді мекені тарихы бай 
өлке. Ауылдың Қызылорда қаласы-
ның шұрайлы елді мекені бола-
тынын жақсы түсінген ұлағатты 
ұстаз бай тарихын зерттеп, зерделеп, 
кітап шығару жолында ең бектенуде. 
Мылтықбай Байымбетов Сыр 
мектептерінің материалдық жағ-
дайын жақсартуға, білімді, білікті 
ұс таздар дайындау, тәрбиелеу 
жолында өзінің күш-жігерін, терең 
білімін, бай тәжірибесін жұмсап, 

директорлық қызметті 25 жыл 
абыроймен атқарды. Осы жылдары 
ол ұйымдастырушылық, іскерлік 
қабілеттерімен ерекшеленді.

Білікті ұстаз білім саласының 
дамуына  қосқан үлесі үшін 2013 жылы 
Ы.Алтынсарин төсбелгімен мара-
патталды. Бірнеше рет облыс, қала 
әкім дерінің Құрмет грамоталарымен, 
2016 жылы Білім және Ғылым 
министрлігінің Құрмет грамотасымен 
марапатталған.

Барлық саналы ғұмырын өскелең 
ұрпаққа білім беру ісіне арнаған 
ұстаз да құрметті зейнеткерлікке 
шыққан соң да қоғамдық жұмыстан 
қол үзген жоқ. 2016 жылы Қызылорда 
қалалық ұстаз ардагерлердің 
қоғамдық бірлестігінің төрағасы 
болып сайланды. Бірлестік төрағасы 
ретінде ардагерлердің қоғамдық 
өмірін  ұйымдастыруда, олар дың 
бай өмірлік тәжірибелерін ұр пақтар 
сабақтастығы аясында жас буынға 
үйрету жұмыстарын жүйелі іске 
асыруда.

Совет ІЛИяСОВ, 
ардагер-ұстаз

ҰсТАз ғҰМЫр

ҚАЗАҚТЫң ҚАМЫН 
КҮЙТТЕгЕН ҚҰРАЛ 

Алаш арысын халқының білім жолында 
өзгеден артта қалғаны толғандырды. Ол жас 
ұрпақтың қазақша сауат ашуы үшін өзіндік 
жазу таңбасы болу керектігін ұқты. Себебі 
сол тұстағы мұғалімдер орыс не араб тілінде 
сабақ үйретіп, хат танытатын. Осы толғаныс 

оның қазақ балаларының оқуына жеңіл, тілге 
жатық, әсіресе қазақ тілімен үйлесетін оқулық 
шығаруға әкелді. А.Байтұрсынов ойлаған 
оқулық өзі айтқан төрт талапқа сай болуы 
керек. Онысы тілге шақ, жазуға жеңіл, баспа 
ісіне және үйренуге қолайлылығы еді. 

«Әліб-бій. Жаңа құрал» оқулығының алғы-
сөзінде А.Байтұрсынов: «Бұл әліб-бій кітабы 
жаңа әдіске көшу жүзіндегі көңіл тілегі мен қол 
қысқалығын бір-біріне жанастырып жақындату 
шарасын табу түрде шығарылып тұр. Үйрету 
жағынан «дыбыс әдісі» мен «тұтас оқу» әдісінің 
екеуіне бірдей жарарлығы көзделді. Мазмұн 
жағынан қазақ жағдайына жанастырылып, 
жаңа проғырамша (Гуус проғырамынша) болуы 
көзделді», – дейді жаңа оқу құралы туралы 
түсіндірген реформатор. 

Сондай-ақ ол қазақ тұрмысын бейнелейтін 
суреттердің болмауынан оқулықта суреттің 
берілмеуі әліпбидің кемшін тұсы деп атап 
өткен. Ағартушы ғалым осы ретте мұғалімдерге 
«Оқу құралы» мен «Жаңа құралдың»  қайсысы 
үйренуге жеңіл? Қайсысымен оқытқанда 
балалар оқу мен жазуды тез үйренеді? деген 
сауал тастайды. 90 пайыз хат танымайтын 
жұртқа оқу мен жазуды үйретудің тиімді жолы 
әліпби екенін де қадап айтады. 

ӘЛІПБИДІң 
ЕРЕКШЕЛІгІ НЕДЕ?

Жаңа оқу құралын жасауда реформатор 
әліппедегі әріптердің қолданылу ретін, 
жұмсалу орнын анықтауды мақсат етеді. Ол 
осыған дейін үйретіліп келген араб жазуының  
қазақ тілі үшін қолайлы еместігін байқайды. 
Сондықтан оны қазақ тілінің дыбыстық 
жүйесіне икемдеп қайта түзетуді қолға алады. 
1913 жылы “Жазу мәселесі» деген мақаласында 
дауысты дыбыстарды таңбалау жөнінде өз 
ұсыныстарын айтады. Ол араб графикасы 
негізіндегі қазақ жазуында о, у, ы, е әріптерінің 
қалай таңбалануы керектігін көрсетеді. Араб 
жазуын қазақ тіліне лайықтап өзгерту үшін оған 
қажетті өзгерістерді саралап береді. Мәселен,  
егер дауысты дыбыстар жуан айтылса, олардың 
қатарындағы дауыссыз дыбыстар да жуан 
айтылады. Егер дауысты дыбыстар жіңішке 
айтылса, олардың қатарындағы дауыссыз 
дыбыстар да жіңішке айтылуы керек. Яғни 
дыбыстар үндестік заңына бағынсын деген 
пайымын айтады. Дауысты дыбыстардың 

жіңішке айтылуы үшін жіңішкелік белгісі 
«дәйекшені» енгізу, оны сөздің алдына қою, 
қазақ тілін көп әріптіліктен құтқаратынын, 
әрбір дауысты дыбыстың өз таңбасын белгілеу 
қажеттігін де ескертеді.

Осылайша ағартушы ғалым қазақ тіліне тән 
дыбыстардың әрқайсысына жеке тоқталып, 
олардың жазылу ретін, орнын, ерекшеліктері 
мен айырмашылықтарын айқындап береді. 
Сонымен қатар араб жазуының түркі тілдерінің 
дыбыстық жүйесіне сай келмейтін тұстарын, 
басы артық әріптерін алып тастау керек деген 
ұстанымын білдіреді. Бірақ ол араб жазуын 
мүлдем алып тастап, басқа алфавитті алуға 
қарсы болды. 

Жоғары да «Әліб-бій. Жаңа құрал» 
оқулығының қазақ тілінің тілдік жүйесіне 
ыңғайлы әрі оқушылардың сауат ашуына 
жеңіл етіп жасалғанын атап өттік. Оған дейін 
қазақ даласында Ыбырай Алтынсариннің 
«Қазақ хрестоматиясы» (Орынбор, 1864), 
«Қазақтарға орыс тілді үйретудің бастауыш 
құралы» (Орынбор, 1871) оқулықтары 
жарыққа шықты. Алайда мұның барлығы 
орыс тілінде басылды әрі сауат ашуға емес 
оқу мен жазуды меңгерген балалардың білім 
мен дүниетанымын кеңейту мақсатындағы 
оқулық болатын. Қазақ ағарту саласында 
бұдан өзге де әліппелер жарық көрді. Мәселен, 
1910 жылы Уфада басылған М.Нұрбаевтың 
«Әліппесі», Қазанда басылған З.Ерғалиұлының 

«Қазақ әліппесі», 1912 жылы жарық көрген 
М.Малдыбаев пен Ж.Аңдамасовтың «Қазақша 
ең жаңа әліппесі», К.Сырғалиннің 1913 жылы 
шыққан «Қазақша әліппе кітабы» барлығы 
да жас ұрпақтың сауат ашуы үшін жазылған 
дүниелер еді. Алайда олардың бірде-бірі көп 
қолданыста болмаған. Тек А.Байтұрсыновтың 
әліпбиі қазақ мектептерінің әліппеге деген 
сұранысын қамти алған. Сондай-ақ ол бұл 
әліпбиін «дыбысты әдіспен» оқытуды ұсынған. 
Ұлт ұстазы бұл әдісті таңдау себебін: «балалар 
сөздің ішінде қанша һәм қандай дыбыстар бар 
екенін айыруды білсе, харіфтерін қою қиын 
болмайды» деп түсіндірген. Оны былайша 
жіктеп берген.

Сөз айту – дыбысты ауызбен тізу (айтылым);
Сөз жазу – дыбыстардың белгісін қағаз бетіне 

тізу (жазылым);
Оқуға келген балалар сөйлей білсе де, 

дыбыстарды тізіп сөз шығара білмейді, себебі 
олар сөздің дыбыстан тізілетінін білмейді 
(оқылым).

Дыбысты білмей, дыбыстың қалай тізілетінін 
білмей, оқу, жазу үйрену қиын (тыңдалым).

Мұны ағартушы жаңаша оқыту тәсілінің ең 
тиімді жолы деп таныған. 

СъЕЗДЕгІ МӘСЕЛЕ
Ұлт көсемінің бұл реформасын жақтағандар 

да даттағандар да болды. Оның әріп өзгертудегі 
жаңалығы сол тұстағы зиялы қауым өкілдерінің 

арасында қызу талқыға түсті. Ол туралы пікірлер 
мерзімді басылым беттерінде жарияланып 
отырды. Мәселен, 1913 жылы «Қазақ» газетінде 
шыққан «Емле хақында» деген мақалада 
А.Күзембаев, А.Иманбеков, Ғ.Тоқтарбеков сын-
ды ел азаматтары тіліміздің қажетін өтейтін 
әріптің жоқтығын айтып, бұл кемшіліктің орнын 
Ахмет Байтұрсынов толықтырғанын айтады. 

– Байтұрсынов Ахмет мырзаның жазған әліппе 
оқу құралы дұрыс кітап қылып, оқытуға әбден 
жарайтын, келіскен деп білдік. Ол мырзаның 
түзетіп шығарған белгілерінің кейбіреулері 
біздің ойымызша, артық. Кейбірі кем болатын 
көрінеді, – дейді олар. 

Бұл мақалада пікір білдірушілер ағартушы 
ұсынған дәйекшені қажетсіз деп танып, сөздің 
жуан, жіңішкелігі сол сөздің ішіндегі дауысты 
дыбысқа байланысты деген пікір білдіреді. 

Кім не десе де А.Байтұрсынұлының қазақ 
жазуына икемдеп жасаған әліпбиі мектеп 
оқытушыларымен қатар қазақ, татар халқының 
зиялы қауым өкілдері тарапынан қолдау 
тауып, қолданыла бастайды. Осы әліпбимен 
«Қазақ» газеті де шығып тұрған. Одан бөлек 
көптеген көркем әдеби шығармалар жазылады. 
Дегенмен жаңа оқулық ресми түрде 1924 
жылы Орынбор қаласында өткен қазақ-қырғыз 

білімпаздарының тұңғыш съезінде ғана 
қабылданады. 

Осы съезде ол бір халықтың әліпби (алфавит) 
жүйесін екінші бір халық қабылдағанда, оны өз 
тіліне «икемдеп, үйлестіру» қажеттігін, олай 
етпеген жағдайда әріп мәселесінің дұрыс шешім 
таппайтынын ашық айтады. 

«Осы күнгі жұрттардың бәрі де өзі шығарған 
әліпбиін тұтынып отырған жоқ. Бәрінікі де 
өзгеден алған әліпби. Еуропа жұрттарының 
тұтынған әліпбиінің түбі көне семит әліпбиі. 
Көне семит әліпбиін өз тіліне үйлестіріп финикий 
жұрты алған, онан грек алған, гректен латын, 
Еуропа жұрттары алған. Түркі әліпбиінің түбі де 
көне семит әліпбиі, олардан куфалықтар алған. 
Куфалықтардан араб өз тіліне үйлестіріп алған. 
Арабтан Иран, Түрік және басқа мұсылмандар 
алған. Солардың қайсысы да бірінің әліпбиін бірі 
алғанда тұрған қалпында алмаған. Өз тілдерінің 
дыбыстарына қарай өзгеріс кіргізіп алған. Тіліне 
әліпбидің артығы болса алып тастаған, кемтігі 
болса әріп қосып толықтырған» дейді ол съезде 
сөйлеген сөзінде.

Аталған жиында қазақ ағартушылары «қазақ 
емлесін бірөңкейлеу, қаріп жайын қарастыру, 
халық әдебиетінің халін һәм оқытылатын 
пәндерді жоспарлау, оқу һәм білім кітаптарын 
көбейту, қазақ пән сөздерінің бір болуы» 
сияқты мәселелерді қозғайды. Сонымен бірге 
онда латын қарпіне көшу жайы да сөз болады. 
Бірақ А.Байтұрсынов араб жазуынан бас 

тартып, әріп өзгертудің қажет емес деген пікір 
білдіреді. «Орыстар аяқ баспай тұрғанда бізге 
не жорық, алу қиын болғандықтан алмай отыр. 
Аз күшімізді керексіз іске салғанша, басқадан 
кейін тұрған жағымызға жұмсауымыз жөн емес 
пе деймін» деген ойын айтады. Осылайша бірі 
латын қарпіне көшуді қолдаса, бірі ұлт көсемінің 
жаңа оқу құралын дұрыс деп танып, екіжақты 
көзқарас туындайды. Дегенмен жаңа әліпбидің 
үйренуге, оқуға қолайлылығы көпшіліктің 
көңілінен шығып, съезде әліпбиді қолданысқа 
енгізу басымдық алады.

САяСАТ САЛҚЫНЫ
Жаңа оқу құралы шыққан тұста жаппай 

латын қарпіне көшу мәселесі де қатар жүрген 
еді. Бұл мәселе А.Байтұрсынұлының әліпбиін 
ығыстырып, латын қарпін қолданысқа енгізу 
болатын.  Ұлт ұстазы латын қарпіне көшуді 
ұлтымыздың тілі мен ділінен, руханиятынан 
ажырау, экономикалық құлдырау деп таныды. 
Бұл тұрғыда сол кездегі зиялы қауым өкілдері 
арасында айтыс-тартыс көп болған деседі. 
Тіпті сол пікірталастар 1927 жылы Қызылорда 
қаласында «Әліппе айтысы» деген атаумен кітап 
болып басылады. 

Қалай десек те сол тұста астыртын сая-
саттың латын қарпіне көшу идеологиясын наси-
хаттаған жиындар мен  мақалалар белең алды. Ұлт 
ұстазының еңбегі ең қолайлы әліпби болғандығына 
қарамастан, саясаттан асқан ешкім болмады. 
Осылайша 1929 жылы 24 қаңтарда Қазақстан 
Орталық Кеңес Комитетінің ІV сессиясында 
бұл жаңа әліп «Латын әрпі негізінде құрылған 
жаңа қазақ әліпбиі деп саналсын» деген қаулы 
қабылданып, барлық мекемелер мен ұйымдар 
жаппай латын жазуына көшуге міндеттелді. 
Тіпті латын әрпінен бас тартқысы келгендер заң 
алдында жауап беріп, жазаға тартылатындығы да 
басылым беттерінде ашық жарияланған. 

Ұлт ұстазы А.Байтұрсынов «Әліб-бій» оқу 
құралында қазақ тіліндегі дыбыстардың жуан, 
жіңішкелігіне қарай әрбір дыбысқа арнайы 
таңба  белгілейді. Соның ішінде 16 әріп араб 
жазуындағы дайын таңба болса, 8 таңбаны өзі 
қосады. Ал ғалымның бұл еңбегіне  профессор 
Е.Д.Поливанов «ғажап» деп баға берген екен. 
Солай араб алфабитіндегі қазақша дыбыс 
білдірмейтін кей әріптерді алып тастап, қазақтың 
төл әріптерін енгізу, сондай-ақ түркі тіліне 
тән сингормонизм заңдылығын пайдаланып 
шығарған әліпбиі 24 әріптен құралады.

Айдана СЕЙІЛ

Ақмешіт АптАлығы

Қазақ халқы қыркүйек-қазан айларын 
тоқшылық мезгілі деп есептейді. Бұл 
уақытта елдегі еңбекшіл қауымның 
еңбегі еселенеді. Ала жаздай төккен тері 
ақталып, мол несібеге кенеледі. Күріш 
ору аяқталып, астығын қамбаға жинап 
алған жұртшылықтың көңілі бір демге 
түседі. 

Әлі есімде, 5-6 сынып оқып жүр-
генімде осындай уақытта ата-анам 
мектептен сұрап алып, егін жинауға алып 
кететін. Алайда бақша жұмысына 
барғанымызды сыныптастарға 
айтуға намыстанамыз. «Ауырып 
жатырмын» деп ұстаздарға ескер-
тіп қоямыз. Салыстырып көрсек, 
бүгінде гектарлап картоп, сәбіз, 
қауын егетіндер азайған. Ауыл 
адамдарының өзі дайынды сатып 
алғанды жөн көретін секілді. 

Әкем егін еккен кезде жыл 
сайын, ала жаздай еңбегі ақталып, 
мол өнім алатын. Үйге машина-
машина қауын, молынан сәбіз, 
картап, пияз келіп түсетін. Қа-
шаннан бір-бірінен қол көмегін 
аямайтын халықпыз ғой. Әсіресе, 
астық жинау кезінде ағайындар қол 
көмекке келеді. Асарлатып, суық ұрмай 
еккен өнімдерді жинап алуға тырысады. 
Сол кезде әкем көмекке келген кісілердің 
бәріне бір-бір қаптан сәбіз, картоп 
таратады. Молшылық кезінде ешқашан 
қол тарылмайтын. Оны «кеусен» деп 
атайды. 

Үйдегі үлкендер «кеусен» береміз 
дегеннен, ол сөздің мағынасын ұғынуға 
тырысатын едім. 

– Берекелі кезде тұрғындар қырман 
бастырып жатқан шаруалар қосынан 

табылып, ақ тілегін білдіріп, қол көмек 
берсе, кеусен алып кететін болған. 
Ол – қырман бастырып жатқанда 
жақсы тілек айтып келген адамдарға 
астықтай берілетін сыбаға-несібе. Әуелі 
жұмыс басталмай тұрып, қырманда 
көмекке келген адамдарға арнап, бір 
қой сойылады. Одан кейін жер ошаққа 
тайқазан асылып, ауылдағы ағайын 
дала дастарханын молынан жаяды. 
Асқа жиналғандар содан кейін жұмыла 

жұмысқа кірісіп кетеді. Егін иесі 
қол көмек еткен адамдарды құр қол 
қайтармайды. Оларға алған өнімінен 
«құшыр» қолүзік дән бөліп береді. Оны 
қазақ ғұрпында «кеусен» деп атайды, – 
дейді әкем түсіндіріп. 

Ал жиым-терімнен өз үлестерін алған 
кісілер алғыстарын айтып тарқасатын. 

Қазір көпшілік ешкім бұл сөзді айта 
бермейді. Егін егу азайғандықтан ба, 
туысқа көмектесу де ұмытылып барады. 
Ағайын адамның өзі берген затын 
ақшасына сатқысы келеді.  

Осы орайда Сыр бойында ертеде 
өмір сүрген Әлішынар есімді диқанның 
хикаясы ойыма орала кетті. Ол әрдайым 
егін егеді екен. Жаз болса, егінін күтіп-
баптап, күзде орып, жинап алады. Өзінің 
ішіп-жемі мен тұқымдығынан артылған 
астықты ел-жұртына таратып, халықтың 
алғысын алыпты. Адамдарға істің көзін 
үйретіп, кәсіпке баулыпты. Диқанның бір 
жомарт қасиеті егін бастырып жатқанда 
қырманға кімде-кім келіп, қолғабыс 

берсе, қабына бидай, күріш салып 
береді екен. Өзі бұл сыбағаны «кеусен» 
деп атапты. «Егінші еселеп, кеусенші 
кеселеп» деген сөз содан қалған 
деседі. Оны бергеннен диқанның 
ырысы кеміп қалған емес. Дәулеті де, 
әулеті де көбейе беріпті. Атақ-құрметі 
ел арасына кең жайылған. 

Әлішынар үнемі балалары мен 
шәкірттеріне:

– Шырақтарым, Құдайға шүкір-
шілік етіңдер. «Біссіміллә» деп дән 
сепсеңдер, еңбектерің ескеру сіз 
қалмайды. «Егінші мәрт, жер жомарт» 
деген. Ниеттерің тарылмаса, бақ-
береке арылмайды, – деп ақыл айтқан 

көрінеді. 
Халық Әлішынарды келе-келе диқан 

баба деп атап кеткен. Содан болар, 
егіншілер егін егерде, ең алдымен, Диқан 
бабаның рухынан медет тілеп, Алладан 
жәрдем сұраса, егіні бітік шығады екен. 
Қырманға кім келсе де, бос қайтармай, 
кеусен беріп жібереді екен.

Егін жинайтын кез жақындады. Сіз 
осындай егін жинау кезінде ағайынға 
қол көмек беріп, тілек тілеп кеусен алуға 
қалай қарайсыз?

Айтолқын АЙТЖАНОВА

«Біздің елдің жігіттері – жігіттердің төресі,
Біздің елдің жігіттері – ұлы мұхит кемесі.
Осы жұрттан бақ пен Қызыр қашпаса екен деп тілеп,
Осал жерін түзеп жүрген біздің елдің шегесі».
Бұл – халқымыздың арда ақыны Есенқұл Жақыпбектің қазақ жігіттерінің 

қадір-қасиетін жеріне жеткізіп жырлаған өлеңі. Бір ғана өлең арқылы алаш 
баласының өр рухты, арыстан жүректі, қасқыр текті болатынын, туған 
халқының жарқын болашағы үшін жанын сала еңбектенетінін көрсете білді. 
Бір сөзбен айтқанда, қазақ баласы өмірін бәйгеге тіксе де өзгелерді құтқаруға 
дайын тұрады. Біздің кейіпкеріміз  Төребек Серікбол Сапарбекұлы да қызыл 
жалынға оранып, өртеніп жатқан үйдегі бүтін бір отбасын құтқарып қалған 
бүгінгінің батыры. 

Өткен аптаның жұмадан сенбіге қараған түні, яғни 3 қыркүйекте сағат 
2-лердің шамасында Қызылорда қаласындағы Саяхат мөлтек ауданында 
орналасқан тұрғын үй өртенген. Үй ішінде 5 жан болған. Отағасы Бағдат 
Қалмановтың айтуынша, өзімен қоса әйелі мен 3 баласы бар екен. Барлығы 
шырт ұйқыда жатса керек. Оларды сол маңнан өтіп бара жатқан, түнделетіп 
такси жүргізушісі болып жүрген Серікбол Сапарбекұлы құтқарған.  

– Сол маңға адам апарған едім. Күйіктің исі шығып тұрды. Айналаны 
бағдарлап қарасам, шағын үйдің төбесі өртеніп жатыр екен. Дереу көлігімнен 
түстім де есік-терезесін ұрдым. Үйді айналып, айқайлап жүрмін. Дыбыс 
беретін, оянатын түрлері жоқ. Ұялы телефонымның жарығын жағып, терезеден 
қарағанымда үйде адамдар жатыр екен. Енді кешігуге болмайтынын түсіндім. 
Бірден 101-ге қоңырау шалып, өрт болып жатқанын, үйдің ішінде адамдар бар 
екенін, шатыры қызыл жалынға оранғанын мәлім еттім. Мекен жайын айттым 
да өрт сөндірушілерден терезені сындыруға рұқсат алдым. Терезені сындырған 
кезде барып үй ішіндегілер ояна бастады. Дереу есікке барып, жұлқылап, 
қаттырақ тартқылай бастадым. Бұл кезде үй ішіндегілер есікке қарай кеп қалған 
еді. Құдайдың кереметін қарасаңшы, сол кезде есік те ашылды. Шамасы, ілгегі 
жұлынып кетті-ау, деймін. Осылайша үй ішіндегілер сыртқа шықты, – дейді 
Серікбол. 

Бүтін бір отбасын тілсіз жаудан құтқарған Серікбол Қызылорда қаласының 
тұрғыны.  Ол 1997 жылдың 10 қаңтарында өмірге келген. Әкесі Сапарбек 
Оспанов қаржылық бақылау инспекциясында еңбек етсе, анасы Оразкүл Әбиева 
психодиспансерде жұмыс істейді. Серікбол үйдің кенжесі екен. Алдында 
әпкесі мен ағасы бар. Қызылорда қаласындағы М.Ықсанов атындағы құрылыс 
және бизнес колледжінен телекоммуникация мамандығы бойынша білім 
алаған. Серікбол бұған дейін Қызылорда қаласындағы 66597 әскери бөлімінде 
барлаушы болып еңбек еткен. Өзінің айтуынша,  денсаулығына байланысты ол 
жұмыстан шығып кеткен. Серікбол әскери қызметте жүргенде өз-өзіне басына 
күн туған жандарға көмектесуге серт бергенін жеткізді. Бір отбасын өрттен 
құтқарған ісін ерлік деп санамайтынын, өзінің орнындағы кез келген адам солай 
жасайтынын айтты.

Ал, айдың күннің аманында үйі өртеніп, шаңырағы ортасына түскен Бағдат 
болса Серікболдай құтқарушысына және басқа да қолұшын беріп жатқан 
жандарға алғысын жаудыруда. 

Әзиз ЖҰМАДІЛДӘҰЛЫ

Облыстық тарихи өлкетану музейінің 
«Археология және этнография» ғылыми-зертттеу 
бөлімі қызметкерлері «Қышқала» қалашығында 
кешенді жүргізіліп жатқан қазба жұмыстарына 
қатысып, қаланың өз заманында шаруашылықтың 
белгілі бір биігінде болғандығына көз жеткізді. 
Қойнауына орта ғасыр тарихын сақтап, күрек тиген 
жерден табылып жатқан қасиетті топырақтан аса 
шеберлікпен жасалған қыш бұйымдардың 
бөліктері бізді тәнті етпей қоймады. 

Қышқала тұрағынан табылған 
глазурьлі шағын қыш құмыра 
көлемі мен пішіні жағынан 
бізге өз қызметі жайлы ой 
салды. Құмыраны қолға алып 
үңіле келе, емші пайдаланған 
бұйым ба деген ойға келесің. 
Оған шөптен дәрілік тұнба 
жасап сақтаған болуы мүмкін. 
Сондай-ақ оның көлемінің 
кіші лігіне және сыртының 
глазурьмен әсемделуіне қарай 
әйелдерге тән бұйым болуы мүмкін 
деген болжам да жоқ емес. Орта ғасыр 
әйелдерінің  иіс суларын жасап құюға немесе 
опа-далап салуға арналған құмырашасы болуы 
ықтимал. 

Биіктігі 13 см, ернеуі бармақ сиярлықтай сопақша 
ғана көлемде, тұтқасы мен ернеуі сынған, қабырға 
қалыңдығы 7-9 мм, жасыл түсті келген құмыра 
өзге экспонаттардан ерек көрінді. Құмыраның түп 
бөлігіне  бояу не глазурь жағылмаған, тұғырға 
кигізіп қойып боялғандай. 

Сонау орта ғасырда глазурьлі жақпаны жасау 
технологиясын меңгеруде Ұлы Жібек жолының 

үлесі бар болғанға ұқсайды. Ойымызды музей 
қорына құмырамен бірге келген аты әлемге 
тараған қытай фарфоры селадон кесенің сынығы 
дәлелдегендей болады. Глазурьлі жақпа бояудың 
ғана емес, ыдыстың сапасының да сақталуына 
да зор үлесін тигізіп отыр. Глазурь құмды өте 
жоғары температурада қыздырып, қазіргі шынының  
бастапқы түрі, қоймалжың күйінде  ыдыс сырты мен 

ішіне жағылып отырған.   
Сонымен қатар, глазурь құрылыс 
саласында да кең етек алған. Қышқала 

ғимараттарының безендірілуі де 
Ахмет Яссауи кесенесінен кем 
түспейтінін айтады маман-
дар. Қыштағы оюлардан 
араб жазуларымен қатар, 
қазақы өрнектерді де көруге 
болады. Глазурленген күмбез 
сынықтары, түрлі түсті бояудың 

пай даланылуы қаланың әсем 
келбетін айшықтай түседі.

Айта кетерлігі, «Қышқала» 
керамикалары өзінің композициялық 

құрылымы жағынан, ою-өрнектерінің күр-
делілігі, ерекшелігі жағынан назар аудартады. 

Қаншама ғасыр өтсе де, қазба барысында табылған 
ыдыстардағы бояулар өз сапасын жоймаған. Бояу 
түрлерінің бір-бірімен үйлесуі, әдемі нақышты 
өрнегі, жасалу сапасы берік. Ортағасырлық 
Қышқала алдағы уақытта да қызықты археологиялық 
олжаларымен қуантады деген сенімдеміз.

Ләззат ЖАЛҒАСБАЙҚЫЗЫ, 
Қызылорда облыстық тарихи-өлкетану 

музейінің ғылыми қызметкері

ҚЫшҚАлАНЫҢ 
ҚҰПИЯлЫ ҚҰМЫрАсЫ

СЕРТІНЕ БЕРІК 
СЕРІКБОЛ

Алқалы жиынды облыс әкімінің орынбасары 
Н.Сақтағанов ашып, жылы лебіз білдірді. 

Пленарлық мәжілістің күн тәртібі бойынша 
«Халықаралық «Қазақ тілі» қоғамы» қоғамдық 
бірлестігі облыстық филиалының төрағасы Сәдуақас 
Аңсат «Аймақтағы мемлекеттік тілдің мәселелері» 
бойынша баяндама жасады. 

– Президент Қасым Жомарт-Тоқаев өзінің 
алғашқы Жолдауында «қазақ тілінің мемлекеттік 
тіл ретінде рөлі күшейіп, ұлтаралық қатынас тіліне 
айналдыруымыз керек» деп ана тіліміздің мәртебесін 
одан сайын көтеретінінімізді біл дірді. Сондықтан  
тілімізді құтқаруға кірісіп, ұлтаралық қатынас тіліне 
көтеруге бәріміз бір адамдай атсалысайық. Ол үшін 
әрқайсысымыздың бастамаларымызға қолдау көрсету 
қажет. Жас ұрпақтың ұлтымыздың тарихына, салт-
дәстүріне, ана тіліне жас кезінен уызына қандырмай, 
ұлтымыз рухтанбайды. Ал рухсыз ел өзінің алдына 
қойған мақсатына жете алмайды. Мұндай тұжырымды 
алаш зиялылары айтып, жазып кеткен. Қазір ұлттық 
мемлекеттердің барлығы дерлік осы қағиданы 
ұстанып, өз елдерін көркейтіп ел қатарына қосқан. 
Бүгінгі жиынымыздың қазақ тілінің мәртебесін 
көтеруге ықпал етуге септігі тисін, – деді Сәдуақас 
Аңсат баяндамасында. 

Рас, Қазақ тіліндегі ең тұңғыш тіл маманы, 
қазақтың жанашыры Ахмет Байтұрсынов еді. 
Ол артында өшпес мұра қалдырған. Халық ауыз 
әдебиетінің үлгілерін жинап жарыққа шығаруда 
Байтұрсынұлы зор еңбек сіңірді. Қазақ тілін терең 
зерттеп морфология, синтаксис, лексика, фонетика 
жайында пікірін білдіріп, ғылыми еңбектерін 
ұсынған филолог деуге болады. Атап айтсақ «Тіл 
құрал»,  «Оқу құралы», «Әдебиет танытқыш» 
еңбектері өміршеңдігімен, ғылымилығымен 
құнды. Байтұрсынұлы қазақ тілінің тазалығын 
сақтау жолында қам қылды. Жаһандану тілімен 
айтқанда   Ахмет Байтұрсынов қазақ  тіл білімінің  

негізін   салушы. Ұлттық жаңғыруда ел болашағын  
ойлаған Ахмет бабамыздың еңбегі осылай  тарихқа 
таңбаланды. 

Сондай-ақ жиында Қорқыт ата атындағы 
Қызылорда университетінің қазақ тілі мен әдебиеті 
және журналистика кафедрасының қауым-
дастырылған профессоры, ф.ғ.к., доцент Аман 

Абасилов «А.Байтұрсынұлының қоғамдық-саяси және 
ғылыми қызметінің Қызыл орда кезеңі» тақырыбында  
баяндама жасады.

– Баяндамада үш мәселеге көңіл бөлгенді жөн 
көрдім. Бірінші – А.Байтұрсынұлы кім? 150 жылды-
ғы тойланып жатқан тұста Ахметті тани алдық па? 
деген мәселе. Сонымен қатар Ахметтану деген жаңа 
пән енгізілуде. Сол сала бұрын, қазір қалай дамыды? 
және Ахмет Байтұрсынұлының Қызылорда кезеңі» 
тақырыбында сөз қозғайтын боламыз. Ахметтану 
ғылымының негізін өзінің замандас інілері 
М.Әуезов, М.Дулатов, С.Сәдуақасұлы, С.Сейфуллин, 
Т.Шопанов сынды қазақ тарландары қаласа, 
А.Байтұрсынұлының еңбегін жан-жақты бағалаған 

орыс түркітанушы лары Е.Поливанов, А.Самойлович, 
А.Кононовтар болды. Мұхтар Әуезов аз сөзбен 
Ахметтің бүкіл болмысын ашуға тырысқан. Оның 
жекелеген еңбектеріне тоқталып, қайраткерлігін, 
кейінгі жастарға жол салғанын айшықтап көрсетеді. 
Ахмет Байтұрсынұлы жанын аямай қазаққа еңбек 
еткен. Халықтың ар-намысы үшін өзінің басын 
бәйгеге тіккен. Әбіш Кекілбаев ұлт ұстазына мынадай 
баға берген. «А.Байтұрсынұлы ұлттық тарихымызда 
ешкіммен салыстыруға болмайтын ерекше тұлға». 
Бәлкім, біреулерге бұл орынсыз тамсану болып 
көрінер. Оған дейін де бұл далада Фараби, Йассауи, 
Қорқыт, Асан қайғы, Ыбырай, Шоқан, Абайлар да 
өтті десер. Ол – рас. Бірақ Ахмет Байтұрсынов оларға 
ұқсайды да, ұқсамайды да,  – деді Аман Абасилов 
баяндамасында. 

Ахмет Байтұрсынұлы – ұлттық дамудың талай жыл 
тот басып қараусыз қалған тегершігін айналдырып, 
үздіксіз қозғалысқа қосып берген ертегінің ерлеріндей 
ерен тұлға. Туған халқының рухани жаңғыруын 
тап ондай біліп, сол жолда қалтқысыз қызмет етіп, 
мәңгі ескірмейтін мол мұра қосқан қайраткер қазақ 
даласында кемде кем. 

Мәжілісте сондай-ақ облыс әкімі жанындағы 
әйелдер істері және отбасылық-демографиялық саясат 
жөніндегі комиссия мүшесі Нұрсәуле Мұсаеваның 
«Ұлттық руханияттың негізі – тіл», ақын, облыстық 
«Сыр бойы» газетінің аға тіл шісі Дүйсенбек 
Аяшұлының «Бұқаралық ақпарат құралдарындағы 

тіл қолданысы»,  Шиелі ауданын дағы «Самғау» жеке 
мектебінің  орыс тілі пәнінің мұғалімі Т.С.Нуштаева 
«Мемлекеттік тілді құр меттеу – парызымыз»  деген 
тақырыпта баяндама жасады. 

Шара барысында ұлт ұстазы Ахмет Байтұрсын-
ұлы жайлы  бейнеролик көрсетілді. Сонымен қатар 
өңірде тілдерді дамыту саласы бойынша үлес 
қосып келе жатқан бірқатар тіл жанашырлары мен 
сала мамандары ҚР Ғылым және жоғары білім 
министрлігі Тіл саясаты комитетінің, облыс әкімінің 
Құрмет грамоталарымен және Алғыс хаттармен 
марапатталды. 

Айтолқын АЙТЖАНОВА

ҰЛТТЫҢ ҰЛЫ ҰСТАЗЫ 

